
Ni Orúkọ Allāh, Ọba Àjọkẹ́ Ayé, Àṣàkẹ́ Ọ̀run.

Mọ nbẹ Allāh, Ọba Ọlọ́rẹ jùlọ, Ọba alága ọlá to kànkà, ki o mu ọ ni
ààyò ni ilé ayé nbi àti ni ọjọ́ ìkẹyìn, àti wípé ki o ṣe ọ ni oníbùkún ni
gbogbo ibí tí o ba wa.

Àti wípé ki ó ṣe ọ́ ni ẹni tí wọn ba fun ni nkan, ti yíò dupẹ, ti wọn ba
daan wo, yíò ni sùúrù, ti o ba dẹ́ṣẹ̀, yíò tọrọ àforíjì. Torí wípé,
dajudaju mẹ́tẹ́ẹ̀ta yii jẹ àpẹẹrẹ oríire.

Lọọ mọ̀- Allāh yóò tọ ọ sọ́nà láti tẹ le– Dájúdájú Ḥanifiyyah– Ìyẹn ẹ̀sìn
Ibrāhim- Òun ni kí o ma jọ́sìn fún Allāh nìkan, ni ẹnití onṣe àfọ̀mọ́
ìjọ́sìn fún òun nìkan. Eléyìí ni Allāh pa gbogbo èèyàn láṣẹ, oun sini ìdí
tío fi dáwọn. Gẹgẹ bí o ṣe sọwípé:

نسَٱلْجِنَّخَلَقْتُ﴿وَمَا لْإِ ليَِعْبُدُونِ﴾إِلَّاوَٱ

“Mi kò dá Àlùjànnú àti èèyàn bí kò ṣe wípé ki wọn le máa jọ́sìn fún
mi.” (Sūrah adh-Dhāriyyāt: 56)

Tí o bá ti mọ̀ wípé Allāh da ọ láti jọ́sìn fún-un, mọ̀wípé, ìjọsìn kò lè jẹ́
ìjọsìn àyàfi pẹ̀lú Tawḥīd – ìyẹn ìmú Allāh lọ̀kan ṣoṣo. Gẹgẹ bi ìrun kíkí
kò le jẹ́ ìrun kíkí, àyàfi pẹ̀lú ìmọ́nra.

Ti ìmú orogún pẹ̀lú Allāh ba wọnu ìjọsìn– yíò bàá jẹ́. Gẹgẹ bi, ti ẹ̀gbin
ba ròpọ̀ pẹ̀lú ìmọ́nra.

Ti o bá ti mọ wípé ti ìmú orogún pẹ̀lú Allāh bá ròpọ̀ pẹ̀lú ìjọsìn, yíò
bàá jẹ́, yíò sì bá iṣẹ́ náà jẹ, ti ẹni ti o ṣe iṣẹ́ náà, yíò wà lára àwọn tí yóò
ṣe gbére ninu iná. Óò mọ̀ wípé, nkan to ṣe pàtàkì jùlọ lori rẹ ni ki o
mọ eléyìí, bóyá Allāh yóò làà ọ́ kúrò níbi tàtúké yìí – eléyìí to jẹ ìmú
orogún pẹ̀lú Allāh, ti Allāh sọ nípa rẹ̀wípé:



َّهَ﴿إِنَّ ﴾لمَِنذَٰلكَِدُونَمَاوَيَغْفِرُبهِِۦيُشْركََأَنيَغْفِرُلَاٱلل يَشَآءُۚ

“Dajudaju Allāh ko ni foríji ìmú orogún pẹ̀lú rẹ, aa sì má ṣa foríjì fún
ohun to ba yàtọ sii, fún ẹni tó bá fẹ.” (Sūrah an-Nisāʾ: 48)

Eléyìí ni pẹ̀lú mímọ àwọn òfin mẹrin ti Allāh sọ nínú ìwé rẹ.

Òfin Àkọ́kọ́

Mọ̀ wípé àwọn kèfèrí ti òjíṣẹ́ Allāhصلى الله عليه وسلم bájà, gba pe Allāh ni Adẹda,
Olùpèsè, Olùṣàkóso, ṣùgbọ́n, eléyìí kò mú wọn wọnú Islām.

Ẹ̀rí fún eléyìí ni ohun ti Allāh sọwípé:

نَيَرْزُقكُُممَن﴿قلُْ مَآءِمِّ لْأَرضِْٱلسَّ مْعَيَمْلِكُأَمَّنوَٱ رَٱلسَّ لْأَبْصَٰ ٱلْحَىَّيُخْرجُِوَمَنوَٱ

لْأَمْرَۚيُدَبِّرُوَمَنٱلْحَىِّمِنَٱلْمَيِّتَوَيُخْرجُِٱلْمَيِّتِمِنَ َّهُۚفَسَيَقُولوُنَٱ تَتَّقُونَ﴾أَفَلَافَقُلْٱلل

“Sọ pe, tani ẹni to ma n pèsè fun yin láti sánmà àti ilẹ̀, àbí ta ló ni
ìkápá lori ìgbọ́rọ̀ àti ìríran, àti pé ta lón yọ alààyè jáde látara òkú, to
sin yọ òkú jáde látara ààyè, àti pé, ta lon ṣàkóso gbogbo àlámọ̀rí, wọn
a sọwípé Allāh ni. Sọwípé, ṣe ẹ ò wá ni páyà rẹ ni.” (Sūrah Yūnus: 31)

Òfin Ẹlẹ́ẹ̀kejì

Àwọn kèfèrí a maa sọ wípé: Aò maa képè wọ́n, tàbí dojú kọ wọ́n, bi
ko ṣe fun sisunmọ Allāh àti ìṣìpẹ̀. Ẹ̀rí ìsúnmọ́, ni ọ̀rọ̀ Allāh to sọpé:



ٓۦمِنٱتَّخَذُوا۟﴿وَٱلَّذِينَ ليَِآءَدُونهِِ بُونَآإِلَّانَعْبُدُهُمْمَاأَوْ َّهِإِلَىليُِقَرِّ ﴾ٱلل زلُْفَىٰٓ

“Àwọn ti wọn mu aláàbò míràn yàtọ̀ sii, (wọn a má sọwípé) a kò jọ́sìn
fún wọn, bí kò ṣe wípé ki wọn mú wa súnmọ́ Allāh.” (Sūrah az-Zumar:
3)

Ẹ̀rí ìṣìpẹ̀, ni ọ̀rọ̀ ti Allāh sọwípé:

َّهِدُونِمِن﴿وَيَعْبُدُونَ هُمْلَامَاٱلل لَآءِوَيَقُولوُنَيَنفَعُهُمْوَلَايَضُرُّ  ؤُ نَاهَٰٓ ؤُ َّهِ﴾عِندَشُفَعَٰٓ ٱلل

“Wọn jọ́sìn fún nkan mi to yàtọ̀ si Allāh, ni oun ti kòle fi ìnira kàn
wọ́n, tàbí ṣe wọ́n lànfààní, wọn a sì ma sọ wípé, àwọn wọ̀nyí ni
olùṣìpẹ̀ fún wa ni ọ̀dọ̀ Allāh.” (Sūrah Yūnus: 18)

Ìṣìpẹ̀ jẹméjì: Ìṣìpẹ̀ tí a kọ̀, àti ìṣìpẹ̀ to fẹsẹ̀ rínlẹ̀.

Ìṣìpẹ̀ tí a kọ̀: Òhun ni èyí ti a bèèrè lọ́dọ̀ ẹnití o yàtọ̀ sí Allāh, lori ohun
ti ẹnìkankan kò ní ìkápá le lori àyàfi Allāh. Ẹ̀rí ni ọ̀rọ̀ rẹ to sọwípé:

اأَنفِقُوا۟ءَامَنُوٓا۟ٱلَّذِينَ﴿يَأَيُّهَا أْتىَِأَنقَبْلِمِّنرَزَقْنَكُٰممِمَّ وَلَاخُلَّةٌوَلَافيِهِبَيْعٌلَّايَوْمٌيَ

عَةٌۗ لِمُونَ﴾هُمُوَٱلْكَفِٰرُونَشَفَٰ
ٰ
ٱلظَّ

“Ẹ̀yin onígbàgbọ́ òdodo, ẹ ná ninu ohun tí a pèsè fun yín, síwájú ọjọ́ tí
kò ní sí títà-rírà tàbí idọre tàbí ìṣìpẹ̀, àti pé àwọn kèfèrí ni alábòsí.”
(Sūrah al-Baqarah: 254)

Ìṣìpẹ̀ to fẹsẹ̀ rínlẹ̀:: Òhun ni èyí tí a bèèrè lọwọ Allāh.

Olùṣìpẹ̀ ni ẹnití a pọnle pẹ̀lú ìṣìpẹ̀.

Ẹnití a ṣìpẹ̀ fún, ni ẹnití Allāh yọnu si ọ̀rọ̀ rẹ àti ìṣe rẹ lẹ́yìn ìyọ̀nda,
gẹgẹ bi Allāh ṣe sọwípé:



ٓۥيَشْفَعُٱلَّذِىذَا﴿مَن عِندَهُ
بإِذْنهِِ﴾إِلَّا

“Ta ni yíò ṣìpẹ̀ lọ́dọ̀ rẹ, àyàfi pẹ̀lú ìyọ̀nda rẹ.” (Sūrah al-Baqarah: 255)

Òfin Ẹlẹ́ẹ̀kẹta

Ànábìصلى الله عليه وسلم jáde láàrin àwọn èèyàn ti wọn yapa arawọn níbi ìjọ́sìn.
Nínú wọn, wọn a maa jọ́sìn fún òòrùn àti òṣùpá, nínú wọn, wọn a ma
jọ́sìn fún àwọn Malaaika, nínú wọn, wọn a ma jọ́sìn fún àwọn Ànábì
àti àwọn Eniire, nínú wọn, aa ma jọ́sìn fún àwọn igi àti àwọn òkúta.

Ojiṣe Allāhصلى الله عليه وسلم bá gbogbo wọn já, kò sì ṣe ìyàtọ̀ láàrin wọn.

Ẹ̀rí ni ọ̀rọ̀ ti Allāh sọwípé:

ْنَةٌتَكُونَلَاحَتَّىٰ﴿وَقَتِٰلُوهُمْ ينُوَيَكُونَفتِ ﴾كُلُّهُۥٱلدِّ َّهِۚ للِ

“Àti pé, kóo bá wọn jà titi, tí kò fi ní sí fìtínà– ìyẹn ìmú orogún pẹ̀lú
Allāh mọ, ti gbogbo ẹ̀sìn yíò sì jẹ́ ti Allāh nìkan.” (Sūrah al-Anfāl: 39)

Ẹ̀rí wípé wọn jọ́sìn fún òòrùn àti òṣùpá ni ọ̀rọ̀ Allāh tó sọwípé:

مْسُوَٱلنَّهَارُٱلَّيْلُءَايَتِٰهِ﴿وَمِنْ مْسِتَسْجُدُوا۟لَاوَٱلْقَمَرُۚوَٱلشَّ َّهِوَٱسْجُدُوا۟للِْقَمَرِوَلَاللِشَّ للِ

تَعْبُدُونَ﴾إِيَّاهُكُنتُمْإِنخَلَقَهُنَّٱلَّذِى

“Lára àwọn àmì rẹ ni òru àti ọ̀sán, àti òòrùn àti òṣùpá, ẹ má ṣe forí
kan lẹ̀ fún òòrùn àti òṣùpá, kí ẹ sì forí kan lẹ̀ fún Allāh tó dá wọn, to ba
jẹ pe òhun ni ẹ̀n sìn lódodo.” (Sūrah Fussilat: 37)

Ẹ̀rí wipe wọn jọ́sìn fún àwọn Malaaika ni ọ̀rọ̀ Allāh to sọwípé:



أْمُرَكُمْ﴿وَلَا ئِكَةَتَتَّخِذُوا۟أَنيَ
ٰٓ ۦنَٱلْمَلَ أَرْبَابًاۗ﴾وَٱلنَّبِيِّ

“Bẹẹ̀ni kò pa yín laṣe pe kí ẹ mú àwọn Malaika àti àwọn Ànábì ni
Olúwa.” (Sūrah āl-ʿImrān: 80)

Ẹ̀rí wipe wọn jọ́sìn fún àwọn Ànábì ni ọ̀rọ̀ Allāh tó sọwípé:

إِذْ َّهُقَالَ﴿وَ هَيْنِوَأُمِّىَٱتَّخِذُونىِللِنَّاسِقلُْتَءَأَنتَمَرْيَمَٱبْنَيَعِٰيسَىٱلل
ٰ
َّهِ﴾دُونِمِنإِلَ ٱلل

“Nígbàtí Allāh bá sọ wípé ‘ìrẹ ʿĪsá ọmọ Maryam, njẹ ìwọ lo sọ fún
àwọn èèyàn pe ki wọn mu ọ àti ìyá rẹ gẹgẹ bi Ọlọhun yàtọ̀ sí
Allāh.’”(Sūrah al-Māʾidah: 116)

Ẹ̀rí wípé wọn a máa jọ́sìn fún àwọn ẹniire ni ọ̀rọ̀ Allāh to sọwípé:

ئِكَ
ٰٓ
ْتَغُونَيَدْعُونَٱلَّذِينَ﴿أُو۟لَ َب وَيَخَافوُنَرحَْمَتَهُۥوَيَرجُْونَأَقْربَُأَيُّهُمْٱلْوَسِيلَةَرَبِّهِمُإِلَىٰي

عَذَابَهُ﴾

“Àwọn tí wọn nke pe naa tun ma nwa àkàsọ̀ lọ sí ọ̀dọ̀ Olúwa wọn láti
sun mọ, wọn a si tun maa rokàn ìkẹ́ rẹ, wọn a sì maa bẹ̀rù ìyà rẹ.”
(Sūrah al-Isrāʾ: 57)

Ẹ̀rí wípé wọn a máa jọ́sìn fún àwọn igi àti àwọn òkúta, ni ọ̀rọ̀
Allāh to sọwípé:

ْتُمُ تَ﴿أَفَرَءَي
ٰ
ةَوَمَنَوٰة۝َوَٱلْعُزَّىٰٱللَّ ﴾ٱلثَّالثِ لْأُخْرىَٰٓ ٱ

“Nje ẹ ti rò nípa Lāta àti ʿUzzā pẹ̀lú Manāta ẹlẹ́ẹ̀kẹta.” (Sūrah an-Najm:
19-20)



Àti Ḥadīthi Abū Wāqiḍ al-Laythī- ki Allāh yọnu sii- tó sọ wípé: A jáde
pẹ̀lú Òjíṣẹ́ Allāh lọ sí Ḥunayn, a jẹ́ ẹni tó ṣẹ̀ṣẹ̀ kúrò ninu ìjẹ́ kèfèrí.
Àwọn ọ̀ṣẹbọ ni igi kan, ti wọn a ma dúró si, tí wọn a ma fi àwọn nkan
ìjà wọn kọ ọ, wọn a máa pe ni Dhāt Anwāṭ. Ni a bá gba ibi igi kan kọjá,
ti a sọ wípé, ‘Ìwọ òjíṣẹ́ Allāh, fún wa ni Dhāt Anwāṭ, gẹgẹ bi wọ́n ṣe ní
Dhāt Anwāṭ.’”

Òfin Ẹlẹẹkẹrin

Àwọn ọ̀ṣẹbọ àsìkò wa yii burú níbi ẹbọ ṣíṣe ju àwọn ti ìṣíwájú lọ.
Nítorí wípé àwọn ti ìṣíwájú, wọn a ma ṣẹbọ lásìkò ìdẹ̀ra, wọn a si ma
ké pe Allāh nìkan lásìkò ìnira. Ṣùgbọ́n àwọn ọ̀ṣẹbọ àsìkò wa yìí, a maa
ṣẹbọ ni gbogbo ìgbà, nínú ìdẹ̀ra àti nínú ìnira. Ẹ̀rí eléyìí ni ọ̀rọ̀ ti Allāh
sọwípé:

َّهَدَعَوُا۟ٱلْفُلْكِفىِرَكِبُوا۟﴿فَإِذَا ينَلَهُمُخْلِصِينَٱلل اٱلدِّ ىٰهُمْفَلَمَّ هُمْإِذَاٱلْبَرِّإِلَىنَجَّ

يُشْركُِونَ﴾

“Ti wọn bá gun ọkọ̀ ojú omi, wọn a képe Allāh lẹ́ni ton ṣàfọ̀mọ́ gbogbo
ìjọsìn fún-un, ṣùgbọ́n ti o ba là wọ́n sí orí ilẹ̀, wọn a tún ma pa nkan
mi pọ̀mọ.”(Sūrah al-ʿAnkabūt: 65)

Allāh lo ni ìmọ̀ jùlọ, ìkẹ́ àti ìgẹ̀ ki o máa ba Muḥammad àti àwọn ará
ilé rẹ àti àwọn Ṣahābah rẹ.


